
Kjære foreldre og andre skuleinteresserte.

Kva er det som gjev effekt på læring?

1

Læreren. Den som ikkje berre formidlar, men som kan leie ei gruppe i undervisningssituasjonen. Den som er ein tydeleg rollemodell og som beherskar eit spenn av metodar i høve til innlæring. Som har varierte læringsarenaer og som ser den enkelte elev.

2

Elevane si læring av kvarandre

Flinke elevar vert ikkje flinkare ved å vera aleine. Dei med utfordringar vert vesentleg svakare ved å ikkje ha flinke elevar i klassa. Prinsippet er at ved å hjelpe andre hjelper du deg sjølv.

3

God skuleleiing

Ikkje den som er administrator og budsjettekspert, men den som klarar å ta ut potensialet av den enkelte lærar og den enkelte elev. Den leiaren som skaper refleksjon og utvikling.

4

Vaksne må tore å stille krav og forventingar til elevane.

Realistiske krav som elevane kan strekkje seg etter. Mange må ha hjelp og støtte til å takle ansvar og krav. Elevane må ha krav til å oppføre seg bra slik at det blir ro og orden. Uproduktiv uro må ikkje tolererast.

5

Skule og heim samarbeid

Lytte til elevane, foreldra og lærarane sine synspunkt. Har elevane  utbytte? Korleis hjelpe foreldra til å hjelpe ungane sine? Få ting ”som kjem opp ved middagsbordet” fram slik at ein kan vurdere om endring er fornuftig.

(Frå Ole Briseid si førelesing vår 2007)

